
Abstract

Daie, who has credibility in communicating and utilizing YouTube as a medium of da'wah delivery is seen to
raise students' moral awareness. Nevertheless, there is a question of the aspect of Daie's credibility and
attractiveness in increasing the morality of university students. A survey of 351 students from Universiti Utara
Malaysia (UUM) was conducted. Credibility and attractive instruments were taken from the TEARS model by
Shimp (2000). Moral instruments are modified from Prihatini, Mardapi, and Sutrisno (2013) to measure the
morals of university students from moral dimensions to Allah and the Prophet, morals to themselves and the
surrounding areas, and morals to the environment. The results showed that there was a positive and significant
relationship between Daie's credibility towards the awareness of moral changes in Allah and the Prophet with
the value of r=0.295, morals towards themselves and the surrounding areas with the value of r=0.292, and
morality towards the environment with r=0.315. The findings also showed that there is a positive and significant
relationship between the attractiveness of preachers towards the awareness of moral changes in Allah and the
Prophet with the value of r=0.252, morals towards themselves and the surrounding areas with the value of
r=0.267, and morality towards the environment with r=0.138. In conclusion, a Daie YouTube who is credible
and attractive as a preacher can increase the tendency of the younger generation to gain knowledge related to
religion and encourage younger generations especially university students to strive in improving their morality.

Keywords: YouTube, Morale, Credibility, Daie, TEARS
Abstrak

Daie yang mempunyai kredibiliti dalam berkomunikasi dan memanfaatkan penggunaan YouTube sebagai medium
penyampaian dakwah dilihat dapat meningkatkan kesedaran akhlak pelajar. Namun begitu, wujud persoalan dari

aspek kredibiliti dan daya tarikan Daie dalam meningkatkan akhlak pelajar universiti. Kajian tinjauan terhadap 351
pelajar Universiti Utara Malaysia (UUM) telah dijalankan. Instrumen kredibiliti dan daya tarikan diambil daripada
model TEARS oleh Shimp (2000). Instrumen akhlak pula dimodifikasi daripada Prihatini, Mardapi, dan Sutrisno
(2013) untuk mengukur akhlak pelajar universiti dari dimensi akhlak kepada Allah dan Nabi, akhlak kepada diri
dan lingkungan, dan akhlak kepada alam sekitar. Hasil kajian menunjukkan wujud hubungan yang positif dan
signifikan antara kredibiliti Daie terhadap kesedaran perubahan akhlak terhadap Allah dan Nabi dengan nilai
r=0.295, akhlak terhadap diri dan lingkungan dengan nilai r=0.292 dan akhlak terhadap alam sekitar dengan nilai
r=0.315. Hasil kajian juga menunjukkan wujud hubungan yang positif dan signifikan antara daya tarikan
pendakwah terhadap kesedaran perubahan akhlak terhadap Allah dan Nabi dengan nilai r=0.252, akhlak terhadap
diri dan lingkungan dengan nilai r=0.267 dan akhlak terhadap alam sekitar dengan nilai r=0.138. Kesimpulannya,
seseorang Daie YouTube yang berkredibiliti dan mempunyai daya tarikan adalah ciri pendakwah yang dapat
meningkatkan kecenderungan generasi muda untuk mendapatkan ilmu-ilmu bermanfaat berkaitan agama dan
mampu mendorong generasi muda khususnya pelajar universiti untuk lebih berusaha dalam meningkatkan akhlak
mereka.

Kata kunci: YouTube, Akhlak, Kredibiliti, Daie, TEARS

Cite as: Omar, N., Abdul Hamid, Z., Abu Talib, Z. & Ismail, S. (2021). Daie's credibility in nurturing
students ‘akhlak’: YouTube as a missionary medium. Asian People Journal, 3(SI1), 52-64

PENGENALAN

Mengubah minda masyarakat bukan suatu proses yang mudah. Kemampuan seseorang komunikator untuk memilih
saluran komunikasi yang efektif merupakan kunci dalam meneroka kepelbagaian khalayak sasaran. Dalam konteks
kini, YouTube boleh dianggap sebagai satu medium komunikasi yang efektif yang membolehkan khalayak sasaran
melihat, mendengar, dan merasa kedekatan dengan komunikator yang menyampaikan mesej. Komunikator yang
kompeten perlu mengambil peluang memanfaatkan penggunaan medium YouTube dalam menyebar, berkongsi,
memujuk, atau mendidik khalayak sasaran mereka. Di antara komunikator yang dilihat sebagai pihak yang wajar
mengambil manfaat kekuatan medium YouTube dalam proses mengubah minda masyarakat adalah Daie. Namun,
kelangsungan dalam mengubah masyarakat khususnya dalam meningkatkan kesedaran akhlak bukan hanya
bergantung kepada usaha Daie dalam pemilihan saluran komunikasi, tetapi kredibiliti individu seorang Daie adalah
yang juga diutamakan. Apabila seseorang Daie itu dipercayai, mempunyai kepakaran ilmu dalam bidang atau topik
yang dibicarakan, punya daya tarikan yang unik, saling menghormati dan dihormati, dan mempunyai persamaan
dengan khalayak sasaran mereka, maka impak yang diharapkan boleh dicapai.

Dalam konteks artikel ini, Daie yang mempunyai kredibiliti dan daya tarikan dalam berkomunikasi dan
memanfaatkan penggunaan Y ouTube sebagai medium penyampaian dakwah dilihat dapat meningkatkan kesedaran
akhlak pelajar. Jelasnya, dakwah-dakwah yang disampaikan selama ini banyak disampaikan dalam sesi ceramah di
lokasi yang spesifik seperti di surau atau masjid, perhimpunan tertutup mahupun sesi di radio dan televisyen.
Komunikasi secara publik di tempat yang sedemikian ini hanya dapat menarik segelintir masyarakat yang dapat
meluangkan masa yang ditetapkan untuk hadir ke lokasi yang berkaitan. Secara tidak langsung, usaha untuk
memberikan kesedaran berkaitan topik khususnya Islam dan akhlak hanya terhad kepada pihak yang menghadiri

sesi tersebut sahaja. Golongan muda, atau lebih spesifik pelajar universiti merupakan golongan yang juga perlu
disasarkan oleh Daie dalam mengubah minda dan memberikan pelbagai kesedaran berkaitan aspek keagamaan dan
juga akhlak bagi mencerminkan Islam yang sebenar. Usaha menarik golongan muda ini untuk mengikuti ceramah-
ceramah di lokasi seperti masjid dan perhimpunan agama telah wujud sekian lama. Namun dengan adanya
YouTube sebagai antara medium penyampaian maklumat kini, golongan muda mampu untuk mengakses ceramah
di mana sahaja mereka berada, pada bila-bila masa, dan ia berkemungkinan dapat memberikan kesedaran kepada
golongan muda akan mesej-mesej yang disampaikan oleh Daie. Oleh itu, penulisan artikel ini dilihat mampu untuk
memberikan perspektif baharu dalam memberikan kesedaran kepada masyarakat khususnya pelajar dalam
memperbaiki akhlak setelah menonton ceramah-ceramah Daie di YouTube. Dalam masa yang sama, Daie yang
berkredibiliti dapat menarik lebih ramai lagi orang ramai untuk mengikuti sesi ceramah-ceramah atas talian mereka
di mana sahaja dan pada bila-bila masa.

KAJIAN LITERATUR

Dalam penulisan ini, kredibiliti dan daya tarikan merujuk kepada dua komponen besar dalam Model TEARS yang
dibangunkan oleh Shimp (2007). TEARS ialah akronim yang merujuk kepada Kepercayaan (Trustworthiness),
Kepakaran (Expertise), Daya Tarikan (Attractiveness), Hormat (Respect), dan Persamaan (Similarity). Model ini
adalah secara dasarnya banyak diperbincangkan dalam context Sokongan Selebriti atau Celebrity Endorsement
(Ohanian, 1990). Dua komponen utama dalam model TEARS ini adalah Kredibiliti dan Daya Tarikan. Kredibiliti
diukur dari sudut kepercayaan dan kepakaran, manakala daya tarikan pula diukur berdasarkan tiga aspek iaitu
tarikan fizikal, hormat dan persamaan.

Seorang Daie adalah seorang agamawan yang sering dirujuk kerana ilmu dan keupayaan mereka untuk
membawa umat Islam lebih mencintai Allah dan mempraktiskan ajaran agama Islam yang sebenarnya. Daie dan
para ulama yang tersohor di Malaysia yang disebut-sebut oleh rakyat Malaysia antaranya ialah Tuan Guru Dato’
Nik Abdul Aziz Nik Mat, Tuan Guru Dato’ Dr. Haron Din, Datuk Dr. Zulkilfi Al-Bakri, Datuk Kazim Elias, Ustaz
Azhar Idrus, Dato Shamsuri Ahmad, dan ramai lagi. Mereka yang dinyatakan ini dilihat sebagai Daie dan ulama
yang mempunyai kehebatan dalam berkomunikasi. Usaha mereka memujuk dan memberikan pendidikan agama
banyak memberikan manfaat dan perubahan yang baik kepada umat Islam. Jelasnya kualiti diri dari sudut kredibiliti
dan daya tarikan mereka menyebabkan setiap ceramah mereka sering menjadi tumpuan ramai. Namun, bukan
semua Daie dilihat mempunyai kredibiliti dan daya tarikan khususnya Daie muda yang kurang dikenali. Walaupun
mereka mempunyai ilmu, namun tingkah laku, tutur bicara, penampilan, rasa hormat yang dipaparkan oleh mereka
boleh menjengkelkan masyarakat dengan mudah. Ini kerana, pada zaman kini, terlalu banyak Daie yang boleh
menyampaikan maklumat namun kredibiliti mereka boleh dipertikaikan dan tidak mempunyai daya tarikan. Oleh
itu, kajian ini dilakukan untuk mengetahui persepsi masyarakat khususnya golongan muda tentang pentingnya
kredibiliti dan daya tarikan seseorang Daie dalam memberikan kesedaran dan perubahan kepada mereka.

Kini, segala usaha untuk mendapat perhatian ramai boleh dilakukan dengan mudah melalui Internet.
Pelbagai platform komunikasi boleh digunakan di Internet sama ada melalui blog, portal, website, media sosial
mahupun YouTube. Sebagai contoh, sebanyak 3.45 billion pengguna YouTube di Malaysia telah memuat turun
video keluar Les’ Copaque Production, dan 1.38 billion pengguna YouTube telah memuat turun video TV3
Malaysia Official pada Oktober 2019 (Most Popular YouTube Channels in Malaysia, 2019). Hasil Laporan Digital
2018 yang dibangunkan oleh Hootsuit dan We Are Social pada 2018 pula menunjukkan bahawa sebanyak 79
peratus penduduk Malaysia adalah pengguna aktif Internet di Malaysia dan Malaysia menjadi negara ke-9 di dunia

yang menjadi pengguna paling aktif Internet dan media sosial (Khalil, 2018). Oleh itu, adalah mudah untuk
pelbagai pihak mengambil peluang dalam penggunaan YouTube dalam penyampaian mesej khususnya mesej-
mesej dakwah.

Bagi memastikan pengurusan maklumat dapat disampaikan dengan jayanya di Internet, komunikator hanya
perlu tahu untuk menguruskan setiap platform tersebut agar mesej yang ingin disampaikan dapat menarik lebih
ramai khalayak. Bagi tujuan ini, terdapat pihak yang menyalah gunakan kepelbagaian platform komunikasi untuk
kepentingan sendiri. Sungguhpun mereka dilihat seorang berkredibiliti namun telah wujud unsur hasutan dalam
penyampaian mesej mereka. Jelasnya dalam zaman kini yang majoriti masyarakat dunia bergantung kepada
Internet, seseorang individu seharusnya menyampaikan mesej dengan berhati-hati dan mempunyai ilmu yang
sewajarnya. Sebagai contoh Saudara Yus (Bangga Mengaku Murtad Keluar Islam, 2020) dan isterinya Kak Mey
(Jom Murtad Bersama Kak Mey, 2020) yang menyampaikan ilmu agama yang songsang. Beliau menggunakan
platform YouTube untuk menyampaikan mesej menolak Islam. Dalam konteks ini, beliau seorang komunikator
yang ada daya tarikan dan kredibiliti dalam konteks agamanya. Sekiranya lebih ramai pihak yang menggunakan
platform YouTube dan media sosial untuk menyerongkan akidah, maka ia boleh mendatangkan mudarat kepada
akhlak umat Islam sekiranya mereka percaya dan hormat akan pendirian komunikator-komunikator seperti kedua
individu ini.

Kajian berkaitan YouTube banyak membincangkan tentang kesan positif perkongsian video dengan
tingkahlaku pengguna produk terhadap jenama. Pengguna YouTube yang majoritinya dalam lingkungan 18 — 30
tahun yang meluangkan masa dengan lebih lama adalah lebih terdedah kepada pemilihan jenama yang menjadi
pilihan mereka (Kaldeen & Hilal, 2019). Ini kerana pembangun YouTube bukan menekankan kandungan paparan
video sahaja, namun mereka menggunakan selebriti-selebriti untuk mempromosi program atau jenama mereka
kepada khalayak-khalayak sasaran (Duffett, Petrosanu, Negricea & Edu, 2019). Selebriti yang terlantik pula akan
mengambil peluang untuk mendekatkan diri dengan lebih rapat dengan penonton YouTube sehingga mereka
mampu menarik lebih ramai penonton untuk percaya dan memilih jenama mereka (Raluca, 2012). Selebriti yang
punya keyakinan diri dan mempunyai elemen TEARS mampu meningkatkan kesedaran dan persekitaran paparan
video atau jenama yang positif sehingga mewujudkan kesan jangka panjang hubungan antara penonton dengan
produk. Penonton didapati punya hasrat untuk membeli produk yang ditawarkan serta menyokong jenama yang
dipromosikan oleh selebriti yang menggunakan YouTube. Jelasnya melalui kajian-kajian ini menunjukkan bahawa
sekiranya seseorang Daie dapat menguasai TEARS, maka secara tidak langsung mesej-mesej dakwah yang
disampaikan menggunakan medium YouTube boleh menarik minat penonton untuk berniat mengikuti saranan
dakwah yang disampaikan.

Akhlak merupakan ukuran keperibadian seseorang insan khususnya umat Islam. Akhlak dalam konteks
Islam dipandu oleh garis panduan dalam ajaran Islam itu sendiri. Namun kini, umat Islam terdedah dengan pelbagai
paparan maklumat sama ada melalui media massa dan media sosial tentang gaya hidup dan tingkah laku yang
bercanggah dengan nilai-nilai Islam yang sebenar. Maklumat, hiburan, dan ilmu yang dihidangkan di televisyen,
Netflix atau info bergambar atau video di media sosial seperti Facebook dan Instagram boleh dicapai oleh sesiapa
sahaja tanpa batasan.

Keupayaan untuk mengakses semua rancangan dan maklumat tanpa tapisan memungkinkan seseorang
individu atau golongan muda untuk menerima, berminat, dan berniat untuk mencuba atau mencuba mencontohi
dan melakukan demonstrasi seperti yang dilihat. la akhirnya boleh menyebabkan berlakunya kes-kes akhlak yang
berleluasa seperti terlibat dengan masalah seksual. Ini kerana, golongan muda mempunyai kecenderungan untuk

mencari maklumat menggunakan Internet (Chen & Omar, 2020). Oleh itu kajian ini melihat tentang pencarian ilmu
yang disampaikan oleh Daie melalui saluran YouTube dalam kalangan golongan muda Islam untuk memperbaiki
akhlak mereka.

Akhlak iaitu salah satu konsep tingkah laku Islam berasal daripada istilah Arab iaitu al-kulug (Kamus al-
Mawrid, 1999, him. 521 dalam Derani, 2004, him. 12). Derani (2004) mendefinisikan akhlak sebagai pengertian
iaitu perangai, tabiat, maruah dan agama. Akhlak juga membawa maksud keadaan jiwa manusia yang secara
komprehensif menghasilkan perbuatan yang secara rutin dilakukan dan berulang kerana pegangan ke atas Al Quran
dan Sunnah (Prihatini, Mardapi & Sutrisno, 2013). Menurut Siddiqui (1997) dalam Prihatini et al. (2013), konsep
akhlak dapat disesuaikan dengan konsep moraliti ataupun etika Islam sekiranya dirujuk kajian-kajian Barat. Kajian-
kajian berkaitan akhlak banyak dilakukan di Malaysia dan juga Indonesia. Kajian berkaitan penghayatan akhlak
(Mokhtar, Jailani, Tamuri, & Ghani, 2011; Safar & Tamuri, 2011; Manap et al., 2013), penilaian akhlak (Prihatini
et al., 2013), kesalahan akhlak (Tengku Muda, Abdul Hamid, Mat Rashid, Bakar & Azmi, 2015) dan keruntuhan
akhlak (Junoh, 2011) adalah antara kajian yang melihat kepada aspek akhlak yang khusus kepada penganut agama
Islam. Berdasarkan kajian-kajian yang dijalankan, didapati bahawa semua kajian banyak dilakukan ke atas akhlak
pelajar sekolah sama ada sekolah menengah ataupun rendah, dan satu kajian tertumpu kepada beliawanis (Manap
et al., 2013). Kajian yang dijalankan juga banyak tertumpu kepada aspek anteseden dan kesan akhlak religiositi
dan aspek-aspek psikologi. Tiada lagi kajian perkaitan akhlak yang melihat hubungan antara aspek komunikasi dan
akhlak dalam konteks golongan belia yang merangkumi belia wanita dan lelaki.

PERSOALAN KAJIAN

Berdasarkan penyataan masalah yang dibincangkan, maka persoalan kajian yang dibentuk untuk artikel ini ialah:

1. Adakah terdapat hubungan antara kredibiliti Daie yang menggunakan medium YouTube dengan
peningkatan kesedaran akhlak pelajar-pelajar di Universiti Utara Malaysia?

2. Adakah terdapat hubungan antara daya tarikan Daie yang menggunakan medium YouTube dengan
peningkatan kesedaran akhlak pelajar-pelajar di Universiti Utara Malaysia?

OBJEKTIF KAJIAN

Obijektif kajian ini pada dasarnya adalah bertujuan untuk mengenal pasti kredibiliti dan daya tarikan Daie YouTube
dalam peningkatan kesedaran akhlak para pelajar di Universiti Utara Malaysia. Sehubungan dengan objektif
kajian ini, pengkaji telah mengenal pasti beberapa objektif khusus kajian iaitu:
1. Mengenal pasti hubungan antara kredibiliti Daie yang menggunakan medium YouTube dengan
peningkatan kesedaran akhlak para pelajar di Universiti Utara Malaysia.
2. Mengenal pasti hubungan antara daya tarikan Daie yang menggunakan medium YouTube dengan
peningkatan kesedaran akhlak para pelajar di Universiti Utara Malaysia.

METODOLOGI

Kajian ini menggunakan kaedah tinjauan sebagai langkah mengumpulkan data kajian. Responden kajian adalah
melibat pelajar-pelajar sepenuh masa sarjana muda di Universiti Utara Malaysia. Seramai 351 pelajar terbabit

sebagai responden. Memandangkan kajian ini memfokuskan tentang kredibiliti dan daya tarikan Daie, maka semua
responden yang terbabit adalah pelajar yang beragama Islam dari pelbagai bangsa. Di dalam kajian ini, pemboleh
ubah bebas kajian ialah kredibiliti dan daya tarikan pendakwah di YouTube. Manakala pemboleh ubah bersandar
dalam kajian ini ialah perubahan akhlak dalam kalangan pelajar Universiti Utara Malaysia. Borang soal selidik
akan diedarkan kepada responden di mana setiap item dibangunkan berdasarkan soalan-soalan yang dibangunkan
daripada dua instrumen utama iaitu Instrumen Kredibiliti daripada model TEARS oleh Shimp (2007) dan Instrumen
Perubahan Akhlak oleh Prihatini et al.(2013).

Bagi Instrumen Kredibiliti Model TEARS, sebanyak 46 item telah dibentuk merangkumi empat dimensi
kepercayaan, kepakaran, daya tarikan, hormat, dan persamaan. Manakala Instrumen Penilaian Akhlak mempunyai
96 item, namun setelah dikenal pasti kesesuaian soalan dalam konteks kajian ini, modifikasi telah dibuat ke atas
item-item yang sedia ada. Sebanyak 62 item digunakan setelah dimodifikasi iaitu sama ada mengekalkan item
sedia ada, menggabungkan beberapa item kemudiannya membentuk satu item baru, dan/ atau membuang item
asal. Sebagai contoh item “Solat subuh tepat waktu, solat zuhur tepat waktu, solat asar tepat waktu, solat maghrib
tepat waktu, dan solat isya’ tepat waktu” telah digabung menjadi satu item iaitu “Solat fardu tepat waktu”.
Instrumen Penilaian Akhlak ini mempunyai tiga dimensi iaitu dimensi Akhlak kepada Allah dan Nabi yang
mempunyai 23 item, dimensi Akhlak Kepada Diri dan Lingkungan mempunyai 35 item, dan dimensi Akhlak
Kepada Alam Sekitar mempunyai 4 item. Dimensi Akhlak Kepada Diri Sendiri dan Lingkungan menggabungkan
komponen akhlak kepada ibu bapa/ penjaga/ orang tua, akhlak kepada diri sendiri, akhlak kepada pensyarah dan
akhlak kepada masyarakat.

Kajian ini menggunakan skala Likert 5 tahap iaitu a) Sangat Kerap, b) Kerap, ¢) Tidak Kerap, d) Sangat
Tidak Kerap, dan e) Tidak Pernah. Penganalisisan data adalah menggunakan SPSS. Sebahagian hasil kajian
dianalisis menggunakan data deskriptif manakala sebahagian objektif kajian diuji menggunakan ujian inferensi
termasuklah korelasi dan regresi. Taburan deskriptif adalah menyatakan frekuensi, peratus, min, dan sisihan
piawai.

HASIL KAJIAN

Maklumat Umum Penontonan Ceramah Agama di YouTube

Hasil kajian bagi maklumat umum penontonan ceramah agama di YouTube dipaparkan dalam Jadual 1 hingga
Jadual 3. Jadual 1 menunjukkan hasil kajian terhadap jam penontonan ceramah agama di YouTube. Hasil kajian
mendapati 47 peratus (165 orang) responden menonton ceramah agama di YouTube dari 1 hingga 2 jam, diikuti
49.9 peratus (140 orang) kurang dari 1 jam, 10 peratus (35 orang) antara 2 hingga 3 jam, 2.3 peratus (8 orang) dari
3 hingga 4 jam dan 0.9 peratus (3 orang) lebih dari 5 jam.

Jadual 1: Jam menonton ceramah di YouTube

Perkara Bilangan Peratus
Kurang 1 Jam 140 39.9
1 Hingga 2 Jam 165 47.0
2 Hingga 3 Jam 35 10.0
3 Hingga 4 Jam 8 2.3
5 Jam Ke Atas 3 9

Jadual 2 memaparkan dapatan kajian kali terakhir responden menonton ceramah agama di YouTube. Hasil
kajian mendapati kali terakhir responden menonton ceramah agama di YouTube adalah Semalam iaitu seramai 76
orang (22.0%), diikuti dengan Seminggu yang lalu iaitu seramai 74 orang (21.4%), 2 hari yang lalu iaitu seramai
66 orang (19.1%), kurang dari 24 jam iaitu seramai 59 orang (17.1%), Sebulan yang lalu iaitu seramai 43 orang
(12.5%) dan 5 hari yang lalu seramai 27 orang (7.8%).

Jadual 2: Kali terakhir menonton ceramah di YouTube

Perkara Bilangan Peratus
Kurang Dari 24 Jam 59 17.1
Semalam 76 22.0
2 Hari Yang Lalu 66 19.1
5 Hari Yang Lalu 27 7.8
Seminggu Yang Lalu 74 21.4
Sebulan Yang Lalu 43 125

Hasil kajian juga mendapati terdapat lebih kurang 60 orang Daie atau pendakwah agama yang dikenali
melalui YouTube. Jadual 3 hanya memaparkan enam orang Daie yang paling dikenali di YouTube oleh responden
dengan mengambil kira minimum populariti sebanyak 20 peratus dan ke atas. Dalam Jadual 3, Ustaz Azhar Idrus
paling dikenali dalam kalangan responden iaitu seramai 278 orang (79.2%) mengenali beliau, ini diikuti dengan
Ustaz Kazim Elias iaitu 59.8 peratus (210 orang), Ustaz Don Daniel iaitu 45.0 peratus (158 orang), Ustaz
Abdullah Khairi iaitu 38.5 peratus (135 orang), Ustaz Syamsul Debat iaitu 25.9 peratus (91 orang), dan Dr. Zakir
Naik iaitu 21.4 peratus (75 orang).

Jadual 3: Daie yang dikenali di YouTube

Daie yang dikenali Bilangan Peratus
Ustaz Azhar Idrus 278 79.2
Ustaz Kazim Elias 210 59.8
Ustaz Don Daniel 158 45.0
Ustaz Abdullah Khairi 135 38.5
Ustaz Syamsul Debat 91 25.9
Dr Zakir Naik 75 21.4

Hasil kajian bagi Daie yang paling digemari di YouTube dipaparkan dalam Jadual 4. Hasil kajian
mendapati majoriti responden memilih Ustaz Azhar Idrus sebagai Daie yang paling digemari iaitu sebanyak 31.3
peratus. Ini diikuti dengan Ustaz Kazim Elias sebanyak 14.5 peratus, Ustaz Syamsul Debat sebanyak 8.8 peratus,
Dr. Zakir Naik sebanyak 8.3 peratus, Ustaz Abdullah Khairi sebanyak 7.4 peratus dan Ustaz Don sebanyak 5.1
peratus.

Jadual 4: Daie yang paling digemari di YouTube

Daie yang digemari Bilangan Peratus
Ustaz Azhar Idrus 110 31.3
Ustaz Kazim Elias 51 145

Ustaz Syamsul Debat 31 8.8
Dr Zakir 29 8.3
Ustaz Abdullah Khairi 26 7.4
Ustaz Don 18 5.1
Ustaz Fawwaz 7 2.0
Ustaz Haslin 7 2.0

Jadual 5 pula memaparkan hasil kajian kredibiliti bagi item kepercayaan terhadap pendakwah di YouTube
dapat mengubah tingkah laku dan kata-kata responden. Hasil kajian mendapati majoriti responden bersetuju
bahawa pendakwah di YouTube yang dipercayai, boleh diharap, bermoral, ikhlas, jujur dan bertanggungjawab
mampu mengubah tingkah laku dan kata-kata mereka dengan nilai min antara 3.98 hingga 4.08. Selain itu terdapat
dua kenyataan yang berbentuk negatif untuk memastikan responden faham dan pasti mengenai respons yang
diberikan oleh mereka terhadap soalan-soalan yang dikemukakan. Bagi dua pernyataan tersebut didapati responden
tidak bersetuju dengan pendakwah yang menipu dan tidak beretika dapat mengubah tingkah laku mereka dengan
nilai min 2.18 dan 2.17.

Jadual 5: Kredibiliti daie YouTube (kepercayaan)

‘Pada pendapat saya, pendakwah di YouTube yang ...’

Item Min SI.SIhar.]
Piawal

Bermoral mampu mempengaruhi saya untuk mengubah tingkah laku dan kata-kata. 4.08 0.638
Ikhlas mampu mempengaruhi saya untuk mengubah tingkah laku dan kata-kata. 4.08 0.552
Boleh diharap mampu mempengaruhi saya untuk mengubah tingkah laku dan kata-

4.07 0.642
kata.
Dipercayai mampu mempengaruhi saya untuk mengubah tingkah laku dan kata-kata. 4.05 0.678
Jujur mampu mempengaruhi saya untuk mengubah tingkah laku dan kata-kata. 3.99 0.630
Bertanggungjawab mampu mempengaruhi saya untuk mengubah tingkah laku dan

3.98 0.652
kata-kata.
Menipu mampu mempengaruhi saya untuk mengubah tingkah laku dan kata-kata. 2.18 1.174
Tidak beretika mampu mempengaruhi saya untuk mengubah tingkah laku dan kata-
Kata 2.17 1.231

Jadual 6 di bawah pula memaparkan data kajian bagi kredibiliti bagi item kepakaran Daie YouTube dapat
mempengaruhi tingkah laku dan kata-kata responden. Hasil kajian mendapati majoriti responden bersetuju tingkah
laku dan kata-kata mereka boleh dipengaruhi oleh pendakwah di YouTube yang berupaya mengulas dengan
terperinci setiap hujahnya (min=4.21), bijaksana (min=4.15), mempunyai pengalaman yang luas (min=4.15),
mempunyai pengetahuan (min= 4.14), pakar dalam bidangnya (min=4.12), penuh maklumat (min = 4.12),
mempunyai kemahiran (min = 4.11), cekap mampu (min = 4.01), berkelayakan (min = 3.96) dan terlatih (min =
3.95).

Jadual 6: Kredibiliti daie YouTube (kepakaran)
‘Pada pendapat saya, pendakwah di YouTube yang ...’

Item Min S|_S|har_1
Piawai
Berupaya mengulas dengan terperinci setiap hujahnya mampu mempengaruhi saya
i 4.21 0.625
untuk mengubah tingkah laku dan kata-kata.
Bijaksana dalam bidangnya mampu mempengaruhi saya untuk mengubah tingkah laku
4.15 0.596
dan kata-kata.
Mempunyai pengalaman yang luas mampu mempengaruhi saya untuk mengubah
. 4.15 0.662
tingkah laku dan kata-kata.
Mempunyai pengetahuan mampu mempengaruhi saya untuk mengubah tingkah laku
4.14 0.683
dan kata-kata.
Pakar dalam bidangnya mampu mempengaruhi saya untuk mengubah tingkah laku dan
4.12 0.604
kata-kata.
Penuh maklumat mampu mempengaruhi saya untuk mengubah tingkah laku dan kata-
Kata 4.12 0.664
Mempunyai kemahiran mampu mempengaruhi saya untuk mengubah tingkah laku dan
4.11 0.678
kata-kata.
Cekap mampu mempengaruhi saya untuk mengubah tingkah laku dan kata-kata. 4.01 0.691
Berkelayakan mampu mempengaruhi saya untuk mengubah tingkah laku dan kata-kata. 3.96 0.687
Terlatih mampu mempengaruhi saya untuk mengubah tingkah laku dan kata-kata. 3.95 0.707

Jadual 7 memaparkan hasil kajian daya tarikan bagi item daya tarikan Daie di YouTube dapat mengubah
tingkah laku dan kata-kata responden. Hasil kajian mendapati majoriti responden bersetuju bahawa Daie di
YouTube yang mempunyai daya tarikan dari segi pandai berjenaka, berperwatakan santai, berwibawa,
berperwatakan menarik dan mempunyai gaya tersendiri dengan nilai min di antara 4.26 hingga 3.98 dapat
mempengaruhi mereka dalam mengubah tingkah laku dan tutur kata mereka. Selain itu juga, majoriti responden
sederhana setuju dengan Daie yang mempunyai daya tarikan fizikal seperti elegan, menawan dan mempunyai rupa
paras yang cantik atau kacak dengan nilai min 3.36 hingga 2.98 dapat mempengaruhi mereka untuk mengubah
tingkah laku dan tutur kata mereka.

Jadual 7: Daya tarikan pendakwah YouTube (daya tarikan fizikal)

‘Pada pendapat saya, pendakwah di YouTube yang ...’

Item Min Sisihan Piawai

Pandai berjenaka mampu mempengaruhi saya untuk mengubah tingkah

laku dan kata-kata. 4.20 0.758
Berperwatakan santai mampu mempengaruhi saya untuk mengubah

. 4.20 0.694
tingkah laku dan kata-kata.

Berwibawa mampu mempengaruhi saya untuk mengubah tingkah laku 403 0.660

dan kata-kata.

Berperwatakan menarik mampu mempengaruhi saya untuk mengubah

tingkah laku dan kata-kata. 4.01 0.756
Mempunyai gaya tersendiri mampu mempengaruhi saya untuk 3.08 0.821
mengubah tingkah laku dan kata-kata. ' '
Elegan mampu mempengaruhi saya untuk mengubah tingkah laku dan 3.36 0.921
kata-kata.
Menawan mampu mempengaruhi saya untuk mengubah tingkah laku

3.25 0.953
dan kata-kata.
Mempunyai rupa paras yang cantik/kacak mampu mempengaruhi saya 593 1.055

untuk mengubah tingkah laku dan kata-kata.

Manakala Jadual 8 di bawah pula menunjukkan hasil kajian daya tarikan bagi item hormat terhadap Daie
di YouTube. Hasil kajian mendapati majoriti responden bersetuju bahawa Daie di YouTube akan dihormati
sekiranya mereka adalah seorang yang memahami, merendah diri, tidak mementingkan diri, prihatin
bertanggungjawab terhadap masyarakat dan komuniti, berbakat, berperwatakan agamawan dan seorang yang alim
dengan nilai min di antara 4.41 hingga 3.90.

Jadual 8: Daya tarikan daie YouTube (hormat)

‘Pada pandangan saya, Daie di YouTube akan dihormati sekiranya beliau adalah seorang yang ...’

Item Min Sisihan Piawai
Memahami. 441 0.607
Merendah diri. 4.39 0.614
Tidak mementingkan diri sendiri. 4.38 0.610
Prihatin. 4.32 0.626
Bertanggungjawab terhadap masyarakat dan komuniti. 4.29 0.569
Berbakat. 4.19 0.667
Berperwatakan sebagai agamawan. 3.99 0.776
Alim. 3.90 0.924

Jadual 9 di bawah memaparkan hasil kajian kredibiliti bagi item persamaan yang terdapat antara Daie dan
responden yang mana mereka akan terpengaruh dengannya. Hasil kajian mendapati hampir separuh dari responden
bersetuju bahawa Daie di YouTube yang mempunyai persamaan dengan mereka dari segi pemikiran, penggunaan
bahasa, bangsa, budaya, dan tingkah laku, nilai min di antara 3.54 hingga 3.07 dapat mempengaruhi dalam
mengubah tingkah laku mereka. Namun tahap ekonomi, jantina, status, dan lingkungan umur yang sama tidak
mempengaruhi mereka iaitu dengan nilai min antara 2.99 hingga 2.80.

Jadual 9: Daya tarikan daie YouTube (persamaan)
‘Pada pandangan saya, saya akan lebih mudah terpengaruh untuk mengubah tingkah laku dan kata-kata sekiranya
Daie di YouTube tersebut ...’

Min Sisihan Piawai
ltem

Mempunyai pemikiran yang sama seperti saya. 3.54 0.964

Menggunakan bahasa yang sama seperti saya. 3.47 1.057
Satu bangsa yang sama seperti saya. 3.19 1.161
Mempunyai budaya yang sama seperti saya. 3.23 1.038
Mempunyai tingkah laku yang sama seperti saya. 3.07 0.986
Berada dalam kelas sosial yang sama seperti saya. 2.99 1.066
Mempunyai tahap ekonomi yang sama seperti saya. 2.89 1.055
Mempunyai jantina yang sama seperti saya. 2.83 1.100
Mempunyai status yang sama seperti saya. 2.81 0.984
Berada dalam lingkungan umur yang sama seperti saya. 2.80 1.060

Merujuk kepada Jadual 10, hasil kajian mendapati terdapat hubungan yang signifikan antara kredibiliti
Daie yang menggunakan medium YouTube dengan peningkatan kesedaran akhlak responden terhadap Allah,
Rasul, diri, lingkungan dan juga alam sekitar. Namun begitu, hubungan ini adalah hubungan yang lemah iaitu
antara r=0.292 hingga r=0.315. Kredibiliti Daie juga didapati paling mempengaruhi akhlak responden terhadap
alam sekitar.

Jadual 10: Hubungan antara kredibiliti dengan peningkatan kesedaran akhlak
Akhlak kepada

Akhlak kepada Akhlak kepada

Item Allah dan Nabi D.|r| dan Alam Sekitar
Lingkungan
Kredibiliti Pearson Correlation .295™ .292™ .315™
Sig. (2-tailed) .000 .000 .000
N 351 351 351

Jadual 11 memaparkan hasil kajian yang menunjukkan hubungan yang signifikan antara daya tarikan Daie
yang menggunakan medium YouTube dengan peningkatan kesedaran akhlak responden terhadap Allah, Rasul,
diri, lingkungan dan juga alam sekitar. Namun begitu, hubungan ini adalah hubungan yang lemah iaitu antara
r=0.138 hingga r=0.267. Berbeza dengan kredibiliti Daie, daya tarikan pendakwah didapati paling lemah
mempengaruhi akhlak responden terhadap alam sekitar.

Jadual 11: Hubungan antara daya tarikan dengan peningkatan kesedaran akhlak

Akhlak Kepada

Akhlak Kepada Akhlak Kepada

Item Allah dan Nabi D' dan Alam Sekitar
Lingkungan
Daya Tarikan Pearson Correlation .252™ 267" .138™
Sig. (2-tailed) .000 .000 .000
N 351 351 351

Hasil kajian ini mendapati bahawa Daie yang menggunakan YouTube mampu untuk meningkatkan
kesedaran akhlak dalam kalangan responden. Dalam masa yang sama juga, penggunaan YouTube membantu Daie
memberikan impak positif kepada perubahan akhlak lebih-lebih lagi sekiranya mereka memiliki elemen TEARS.
la seiring dengan kajian-kajian yang dilakukan dalam konteks perniagaan yang melihat bahawa seseorang selebriti
yang mempunyai elemen TEARS dapat menarik pengguna membeli produk dan mengenali jenama mereka
(Raluca, 2012; Duffett et al., 2019; & Kaldeen & Hilal, 2019).

KESIMPULAN

Perubahan teknologi telah memberikan impak dalam kehidupan sosial, khususnya dalam kalangan generasi muda
di Malaysia. Generasi muda yang terdiri dalam kalangan pelajar universiti memperuntukkan masa menggunakan
Internet dan media sosial bukan sahaja untuk belajar namun juga untuk bersosial dan menambah ilmu yang
berkaitan dengan agama. YouTube telah menjadi salah satu medium yang digemari oleh pelajar Universiti untuk
menonton pelbagai video dan dalam konteks kajian ini ceramah-ceramah berkaitan agama.

Ceramah berkaitan agama oleh para Daie yang dimuat naik di YouTube membantu pelajar Universiti
mendapatkan ilmu dan sekali gus membantu mereka untuk memperbaiki dan meningkatkan akhlak khususnya
akhlak kepada Allah dan Nabi, akhlak kepada diri dan lingkungan, dan akhlak kepada alam sekitar. Jelasnya,
peningkatan akhlak berjaya dipengaruhi oleh pendakwah YouTube sekiranya seseorang Daie itu dipersepsikan
sebagai berkredibiliti dan mempunyai daya tarikan. Seseorang Daie YouTube yang berkredibiliti dan mempunyai
daya tarikan adalah Daie atau pendakwah yang amat penting dalam membantu generasi muda untuk mendapatkan
ilmu-ilmu bermanfaat berkaitan agama dan mampu mendorong generasi muda khususnya pelajar universiti untuk
lebih berusaha dalam meningkatkan akhlak mereka.

Kesimpulannya, Daie yang memuat naik ceramah mereka di YouTube perlu menyedari bahawa mereka adalah
antara kelompok masyarakat yang mempunyai pengaruh yang amat kuat dalam membantu pelajar dan generasi
muda lebih berakhlak. Oleh itu, Daie harus bertindak secara strategik agar setiap ceramah mereka dipersepsikan
sebagai berkredibiliti dan gaya komunikasi mereka mampu menarik minat pelbagai pihak mendengar dakwah yang
disampaikan.

